
B ainhira William Miller no ninia kolega sira haklaken doutrina

kona-ba Kristu nia mai dala rua, sira servisu ho objetivu ida de'it:
atu hadia ema atu prepara an ba julgamentu. Sira buka atu hadia ema
sira ne'ebé hatete an katak iha relijiaun, atu sira haree igreja nia
esperansa loos no sira-nia presiza ba esperiénsia kristaun ida ne'ebé
kle'an liu; no sira moés servisu atu hadia ema sira ne'ebé seidauk
konverte, atu sira hatene sira-nia knaar atu arrepende kedas no
konverte ba Maromak. “Sira la buka atu konverte ema ba seita ka
grupu relijiozu ida. Tanba ne'e sira servisu iha grupu no seita hotu nia
leet, la kaer ba sira-nia organizasaun ka dixiplina”

“Iha ha'u-nia servisu hotu,” Miller dehan, “ha'u nunka iha hakarak
ka hanoin atu harii grupu ida ne'ebé ketak husi denominasaun (igreja
nia grupu) sira ne'ebé iha ona, ka atu f6 benefisiu ba ida no {6
prejuizu ba seluk. Ha'u hanoin atu fo6 benefisiu ba sira hotu. Ha'u
hanoin katak kristaun hotu sei haksolok ho esperansa katak Kristu sei
mai, no katak sira ne'ebé la haree hanesan ha'u sei la hadomi menus
sira ne'ebé simu doutrina ne'e; tan ne'e ha'u la hanoin katak sei
presiza enkontru ketak sira. Ha'u-nia objetivu tomak mak hakarak atu
konverte klamar sira ba Maromak, atu f6 hatene ba mundu katak
julgamentu sei mai, no atu book ha'u-nia maluk sira atu prepara sira-
nia laran, hodi sira bele hasoru sira-nia Maromak ho dame. Parte
boot liu husi sira ne'ebé konverte liuhusi ha'u-nia servisu, tama ba
igreja oioin ne'ebé iha ona"—Bliss, pajina 328.

Tanba ninia servisu ajuda atu harii igreja sira, ema haree ho di'ak
ba nia durante tempu balu. Maibé bainhira pastor no lider relijiozu
sira deside kontra doutrina Adventu nian no hakarak hapara
diskusaun hotu kona-ba asuntu ne'e, sira la'0s de'it ko'alia hasoru ne'e
husi pulpitu, maibé sira més bandu sira-nia membru atu ba rona
prega kona-ba Kristu nia mai dala rua, no mos atu ko'alia kona-ba
sira-nia esperansa iha igreja nia enkontru sosial sira. Nune'e ema fiar
sira hetan an iha situasaun ida ho provasaun no konfuzaun boot. Sira
hadomi sira-nia igreja no la hakarak sai husi igreja; maibé bainhira
sira haree katak ema hapara Maromak nia liafuan nia testemufiu no
nega sira-nia direitu atu estuda profesia sira, sira sente katak
lealdade ba Maromak la husik sira atu hakruuk. Sira la bele konsidera
sira ne'ebé buka atu taka Maromak nia liafuan nia testemufiu nu'udar
Kristu nia igreja, “ai riin no fundasaun ba lia loos” Tanba ne'e sira
sente katak sira iha razaun atu sai husi sira-nia ligasaun uluk. Iha
tempu-manas tinan 1844 ema besik rihun limanulu sai husi igreja sira.

Iha tempu ne'e nia laran, ema haree mudansa boot ida iha igreja
barak liu iha Estadu Unidu tomak. Durante tinan barak, igreja sira
halo tuir buat mundu nian no mundu nia kostume ho neineik, maibé
sa'e nafatin; no hamutuk ho ne'e, moris espiritual loos tun mos.
Maibé iha tinan ne'e iha prova katak igreja hotu-hotu iha rai ne'e tun
derepente no ho maneira ne'ebé klaru tebes. Maski la iha ema ida
ne'ebé hatene hatudu kauza, faktu ne'e rasik mak ema barak haree no
ko'alia kona-ba, husi jornal sira no husi pulpitu.

Tha enkontru ida husi presbitériu (konsellu igreja Presbiteriana
nian) Philadelphia nian, Sr. Barnes, ne'ebé hakerek komentariu ida
ne'ebé ema barak uza no sai pastor ba igreja ida husi igreja prinsipal
sira iha sidade ne'e, “dehan katak nia serbi ona nu'udar pastor
durante tinan ruanulu, no nunka, to'o Komunaun Santa (Ceia Na'i
nian) ikus, nia halo serimoénia ne'e la simu ema ruma ba igreja. Maibé

agora la iha despertamentu, la iha konversaun, la haree buat barak
katak ema sira ne'ebé hatete an fiar sa'e iha grasa, no la iha ema ida
mai ba ninia kuartu servisu atu ko'alia kona-ba sira-nia klamar nia
salvasaun. Hamutuk ho negosiu sira ne'ebé aumenta, no komérsiu no
indtGistria nia futuru ne'ebé naroman liu, hanoin mundu nian mos
aumenta. Nune'e mos ho denominasaun hotu.”—Congregational
Journal, 23 Maiu 1844.

Iha fulan Fevereiru iha tinan hanesan, Profesor Finney husi Kolejiu
Oberlin dehan: “Ami haree ona faktu ida ne'e, katak, iha jeral, igreja
Protestante sira iha ami-nia rai, nu'udar igreja, la iha interese ka
kontra hasoru reforma moral besik hotu iha tempu ida ne'e. Tha
esesaun balu, maibé la to'o atu halo faktu ne'e la'és jeral. Ami mos iha
faktu seluk ida ne'ebé prova ona: igreja sira besik hotu la iha
reavivamentu nia influénsia. La iha interese espiritual besik iha fatin
hotu, no ida ne'e kle'an tebes no hamta'uk; nune'e imprensa relijioza
iha rai tomak f6 sasin.... Iha fatin barak, membru igreja sira sai devotu
ba moda,—kaer liman ho ema la-hamta'uk-Maromak iha festa ba
hakmatek, iha dansa, iha festividade, no seluk tan... Maibé ami la
presiza haluan asuntu moras ida ne'e. To'o ona atu dehan katak prova
sira sai barak liu no todan liu ba ami, hodi hatudu katak igreja sira iha
jeral sai aat ba beibeik ho maneira ne'ebé triste. Sira dook ona tebes
husi Na'i, no Nia hasai ona Nia an husi sira”

No ema ida ne'ebé hakerek iha Religious Telescope f6 sasin: “Ami
nunka haree relijiaun nia tun jeral ida hanesan agora. Loos duni,
igreja tenke hadeer, no buka hatene kauza husi susar ida ne'e; tanba
ema hotu ne'ebé hadomi Zion tenke haree ida ne'e nu'udar susar.
Bainhira ami hanoin oinsa konversaun loos sira ‘uitoan no dook malu,
no sala-na'in sira-nia aten-toos no fuan-toos ne'ebé besik la iha
hanesan, ami besik hakilar la hanoin: ‘Maromak haluha ona atu
hatudu grasa ka? ka, Laran-luak nia odamatan taka ona ka?”

Situasaun hanesan ne'e nunka mosu iha igreja la ho kauza ida iha
igreja rasik. Nakukun espiritual ne'ebé monu ba nasaun sira, ba igreja
sira no ba ema ida-idak, la'és tanba Maromak hasai ho arbitrariu
ajuda husi Ninia grasa, maibé tanba ema la tau matan ka rejeita
naroman husi Maromak. Ezemplu ida ne'ebé klaru tebes ba lia loos
ida ne'e mosu iha povu Judeu nia istoria iha Kristu nia tempu. Tanba
sira entrega an ba mundu no haluha Maromak no Ninia liafuan, sira-
nia komprensaun sai nakukun, sira-nia fuan sai rai nian no isin nian.
Nune'e sira la hatene kona-ba Mesias nia mai, no iha sira-nia foti an
no laran-la-fiar sira rejeita Salvador. Maski nune'e, Maromak la
hakotu nasaun Judeu husi matenek kona-ba, ka hola parte iha,
salvasaun nia bensaun sira. Maibé sira ne'ebé rejeita lia loos lakon
hakarak hotu ba lalehan nia prezente. Sira “troka nakukun ho
naroman, no naroman ho nakukun” to'o naroman ne'ebé iha sira-nia
laran sai nakukun; no nakukun ne'e boot tebes!

Satanas nia planu mak ida ne'e: ema kaer nafatin relijiaun nia
forma, maski la iha moris loos husi hamta'uk Maromak. Depois sira
rejeita tiha evanjelhu, Judeu sira kontinua ho laran-manas atu kaer
sira-nia ritual tuan sira, sira kaer metin sira-nia nasaun nia moris
ketak husi seluk, maski sira rasik tenke rekonese katak Maromak nia
prezensa la hatudu ona iha sira-nia leet. Daniel nia profesia hatudu
ho klaru tebes ba tempu ne'ebé Mesias sei mai, no f6 sai ho direta
Ninia mate, to'o sira book ema atu la estuda, no ikus mai rabi (mestre
Judeu) sira f6 maldisaun ba ema hotu ne'ebé koko atu sura tempu
ne'e. lha matan-delek no la arrepende, povu Israel hamriik durante
sékulu sira tuir mai, la iha interese ba salvasaun nia oferta ho grasa, la
hanoin evanjelhu nia bensaun sira—avizu solene no hamta'uk ida
kona-ba perigu atu rejeita naroman husi lalehan.

Tha fatin ne'ebé de'it kauza ne'e iha, rezultadu hanesan sei mosu.
Ema ne'ebé ho hakarak rasik halakon ninia konviksaun kona-ba ninia
knaar tanba ida ne'e kontra ninia hakarak, ikus mai sei lakon kbiit atu

haketak lia loos husi sala. Komprensaun sai nakukun, konsiénsia sai la
sente, fuan sai toos, no klamar haketak husi Maromak. Tha fatin
ne'ebé ema despreza ka la tau matan ba Maromak nia lia loos nia
mensajen, iha ne'eba igreja sei taka ho nakukun; fiar no domin sai
malirin, no ema sai dook malu no la konkorda. Membru igreja sira tau
sira-nia interese no kbiit ba buat mundu nian, no sala-na'in sira sai
toos liu tan iha sira-nia la arrepende.

Anju primeiru nia mensajen iha Apokalipse 14, ne'ebé fo sai
Maromak nia julgamentu nia oras no bolu ema atu hamta'uk no adora
Nia, nia objetivu mak atu haketak ema sira ne'ebé hatete an Maromak
nia povu husi mundu nia influénsia ne'ebé halo aat, no atu hadia sira
atu haree sira-nia situasaun loos: moris tuir mundu no fila ba kotuk.
Iha mensajen ida ne'e, Maromak haruka ona avizu ida ba igreja; se
igreja simu, avizu ne'e sei hadi'a buat aat sira ne'ebé taka sira husi
Nia. Se sira simu mensajen husi lalehan, hatuun sira-nia fuan iha Na'i
nia oin no buka ho laran-loos atu prepara an hodi hamriik iha Ninia
oin, Maromak nia Espiritu no kbiit sei hatudu an iha sira-nia leet.
Igreja sei to'o fali situasaun ho bensaun ida ne'e, ho unidade, fiar no
domin, ne'ebé iha iha apoéstolu sira-nia tempu, bainhira ema fiar sira
“laran ida no klamar ida”, no “ko'alia Maromak nia liafuan ho aten
brani”, bainhira “Na'i aumenta loron-loron ba igreja ema sira ne'ebé
sei hetan salvasaun”. Apostolu 4:32, 31; 2:47.

Se ema sira ne'ebé hatete an Maromak nia povu simu naroman
bainhira naroman ne'e nabilan ba sira husi Ninia liafuan, sira sei to'o
unidade ne'ebé Kristu halo orasaun ba, unidade ne'ebé apostolu
deskreve, “Espiritu nia unidade iha dame nia kesi” Nia dehan: “ITha
isin ida, no Espiritu ida, hanesan imi hetan bolu iha esperansa ida
husi imi-nia bolu;” “Na'i ida, fiar ida, batizmu ida.” Efezu 4:3-5.

Ida ne'e mak rezultadu ho bensaun ne'ebé sira ne'ebé simu
mensajen Adventu hetan. Sira mai husi denominasaun oioin, no
barreira sira entre sira-nia denominasaun monu ba rai; fiar nia

doutrina sira ne'ebé kontra malu sai rahun; esperansa kona-ba
miléniu (tinan rihun ida) mundu nian ne'ebé la tuir Eskritura, sira
husik; hanoin sala sira kona-ba Kristu nia mai dala rua, sira hadi'a; foti
an no moris tuir mundu, sira hamoos tiha; buat sala sira sai loos; fuan
sira hamutuk iha belun-malu ne'ebé midar liu, no domin no haksolok
mak ukun. Se doutrina ne'e halo ida ne'e ba ema uitoan ne'ebé simu,
nia sei halo hanesan ba ema hotu se ema hotu simu.

Maibé igreja sira iha jeral la simu avizu ne'e. Sira-nia pastor sira,
ne'ebé nu'udar ema seguransa “ba Israel nia uma” tenke sai uluk atu
haree Jesus nia mai nia sinal sira, la aprende lia loos husi profeta sira-
nia testemuiiu ka husi tempu nia sinal sira. Bainhira esperansa no
ambisaun mundu nian nakonu iha fuan, domin ba Maromak no fiar
iha Ninia liafuan sai malirin; no bainhira ema aprezenta doutrina
Adventu nian, ida ne'e hadeer de'it sira-nia prekonseitu no laran-la-
fiar. Faktu katak, iha parte boot, ema leigu (ema fiar ne'ebé la'ods
pastor) mak haklaken mensajen ne'e, sira uza nu'udar argumentu
kontra mensajen ne'e. Hanesan uluk, ema hatan ba Maromak nia
liafuan nia testemuiiu klaru ho pergunta ida ne'e: “Iha ukun-na'in ida
ka Farizeu ida ne'ebé fiar ona ba Nia ka?” No bainhira sira haree oinsa
susar atu hatan kontra argumentu sira ne'ebé mai husi profesia nia
tempu sira, ema barak book ema atu la estuda profesia sira, no
hanorin katak livru profesia nian taka ho karimbu no ema la bele
komprende. Ema barak tebes, ne'ebé fiar tomak ba sira-nia pastor,
lakohi rona avizu ne'e; no seluk, maski sira konvense ona kona-ba lia
loos, la brani atu f6 sai, tanba sira ta'uk katak “sira sei hetan soe sai
husi sinagoga” Mensajen ne'ebé Maromak haruka atu koko no
hamoos igreja hatudu ho klaru tebes oinsa ema barak tau ona sira-nia
laran ba mundu ida ne'e duké ba Kristu. Tali sira ne'ebé kesi sira ba
rai mak metin liu duké buat ne'ebé dada sira ba lalehan. Sira hili atu
rona mundu nia matenek nia lian, no fila sira-nia kotuk ba lia loos nia
mensajen ne'ebé buka fuan nia laran.

Bainhira sira rejeita anju primeiru nia avizu, sira rejeita dalan
ne'ebé Lalehan prepara ona atu restaura sira. Sira despreza
mensajeiru ho grasa ne'ebé sei hadi'a buat aat sira ne'ebé haketak sira
husi Maromak, no ho hakarak boot liu tan sira fila hodi buka mundu
nia belun. Ida ne'e mak kauza ba situasaun hamta'uk ida ne'e—moris
tuir mundu, fila ba kotuk no mate espiritual—ne'ebé iha igreja sira iha
tinan 1844.

ITha Apokalipse 14, anju segundu tuir anju primeiru no f6 sai:
“Babilonia monu ona, monu ona, sidade boot ne'e, tanba nia halo
nasaun hotu hemu tua husi ninia hahalok luroon nia hirus”
Apokalipse 14:8. Liafuan “Babilonia” mai husi “Babel’, no nia
signifikadu mak konfuzaun. Eskritura uza liafuan ne'e atu hatudu
forma oioin husi relijiaun falsu ka relijiaun ne'ebé husik fiar loos. Iha
Apokalipse 17, Babilonia mosu nu'udar feto ida—figura ne'ebé Biblia
uza nu'udar simbolu ba igreja ida: feto ida ne'ebé moos reprezenta
igreja ida ne'ebé moos, feto ida ne'ebé aat reprezenta igreja ida
ne'ebé husik fiar loos.

Iha Biblia, relasaun santu no metin ba nafatin entre Kristu no Ninia
igreja, Biblia reprezenta ho kazamentu nia unaun. Na'i kesi ona Ninia
povu ba Nia an rasik liuhusi aliansa solene ida: Nia promete atu sai
sira-nia Maromak, no sira promete atu sai Ninian, no Ninian mesak
de'it. Nia dehan: “Ha'u sei promete kaben ho 6 ba nafatin; loos, Ha'u
sei promete kaben ho 6 iha hahalok loos, no iha justisa, no iha domin
metin, no iha laran-sadiak” Oseias 2:19. No fali: “Ha'u mak imi-nia
laen” Jeremias 3:14. No Paulo uza figura hanesan iha Testamentu
Foun bainhira nia dehan: “Ha'u promete ona imi ba laen ida, atu Ha'u
bele aprezenta imi ba Kristu hanesan feto-raan moos ida” 2 Korinto
11:2.

Igreja nia la fiel ba Kristu, bainhira nia husik ninia fiar no domin
fila husi Nia, no husik domin ba buat mundu nian nakonu iha klamar,
Biblia kompara ho kazamentu nia promesa ne'ebé ema kontra. Israel

nia sala atu husik Na'i, Biblia aprezenta ho figura ida ne'e; no
Maromak nia domin furak ne'ebé sira despreza ho maneira ne'e,
Biblia deskreve ho maneira ne'ebé kona fuan: “Ha'u halo juramentu ba
0, no tama iha aliansa ho 6, Na'i MAROMAK dehan, no 6 sai Ha'u
nian.” “No 6 bonita liu duni, no 6 buras to'o sai reinu ida. No 6-nia
naran f6 sai iha pagaun sira-nia leet tanba 6-nia bonita: tanba ne'e
perfeitu liuhusi Ha'u-nia furak, ne'ebé Ha'u tau ona iha 6. . . . Maibé 6
fiar ba 6-nia bonita rasik, no 6 halo luroon tanba 6-nia naran boot.
“Hanesan feen ida sai husi ninia laen ho traisaun, nune'e imi halo
traisaun ba Ha'u, O Israel nia uma, NAI dehan” “hanesan feen ida
ne'ebé halo adultériu, ne'ebé simu ema estranjeiru troka ninia laen!”
Ezekiel 16:8, 13-15, 32; Jeremias 3:20.

Tha Testamentu Foun, Biblia hato'o liafuan ne'ebé besik hanesan ba
ema sira ne'ebé hatete an kristaun maibé buka mundu nia belun liu
fali Maromak nia favor. Apostolu Tiago dehan: “Imi mane no feto
adulteru sira, imi la hatene ka katak belun-malu ho mundu mak odi
malu ho Maromak? Tan ne'e, ema ida ne'ebé hakarak sai mundu nia
belun, sai Maromak nia inimigu.

Feto (Babilonia) iha Apokalipse 17, Biblia deskreve hanesan ne'e:
“hatais kér roxu no mean, no hafurak an ho osan-mean no fatuk
murak no pérola, kaer kopu osan-mean ida iha ninia liman, nakonu
ho buat aat-teen no foer: . .. no iha ninia testa iha naran ida hakerek,
Mistériu, Babilonia Boot, feto luroon sira-nia inan.”. Profeta dehan:
“Ha'u haree feto ne'e lanu ho santu sira-nia raan, no ho Jesus nia
martir sira-nia raan.” Biblia mé6s dehan katak Babilonia mak “sidade
boot ne'e, ne'ebé ukun rai nia liurai sira” Apokalipse 17:4-6, 18. Kbiit
ne'ebé durante sékulu barak tebes ukun ho maneira tiranu ba liurai
sira iha mundu kristaun mak Roma. Kér uvas no mean, osan mean,
fatuk murak no pérola, hatudu ho klaru tebes riku-soin no luxu boot
liu liurai sira-nian, ne'ebé Roma nia sé (Papa nia kadunan) ne'ebé foti
an hatudu. No la iha kbiit seluk ida ne'ebé ita bele dehan loos liu

katak “lanu ho santu sira-nia raan” duké igreja ne'ebé persegi ho
maneira krueldade tebes Kristu nia tuir-na'in sira. Biblia mos akuza
Babilonia ho sala ligasaun ida ne'ebé kontra lei ho “rai nia liurai sira”.
Igreja Judeu sai feto luroon tanba nia husik Na'i no halo aliansa ho
ema pagaun sira; no Roma, ne'ebé halo aat nia an rasik ho maneira
hanesan, hodi buka apoiu husi kbiit mundu nian, simu kondenasaun
hanesan.

Biblia dehan katak Babilonia mak “feto luroon sira-nia inan”. Ninia
oan-feto sira tenke reprezenta igreja sira ne'ebé kaer metin ninia
doutrina no tradisaun sira, no tuir ninia ezemplu atu sakrifika lia loos
no Maromak nia aprovasaun, hodi halo aliansa ida ne'ebé kontra lei
ho mundu. Apokalipse 14 nia mensajen, ne'ebé f6 sai Babilonia nia
monu, tenke refere ba grupu relijiozu sira ne'ebé uluk moos no sai
ona aat. Tanba mensajen ne'e tuir julgamentu nia avizu, ema tenke {6
sai iha loron ikus sira; tan ne'e nia la bele refere ba Igreja Romana
mesak de'it, tanba igreja ne'e iha ona situasaun monu durante sékulu
barak. Liu tan, iha Apokalipse kapitulu 18, Maromak bolu Ninia povu
atu sai husi Babilonia. Tuir eskritura ida ne'e, Maromak nia povu
barak tenke sei iha Babilonia. No iha grupu relijiozu saida mak ita
bele hetan parte boot liu husi Kristu nia tuir-na'in sira ohin loron? La
iha davida, iha igreja oioin ne'ebé hatete an iha fiar Protestante. Iha
tempu ne'ebé igreja sira ne'e mosu, sira hamriik ho nobreza ba
Maromak no ba lia loos, no Ninia bensaun iha sira. Mundu ne'ebé la
fiar mos tenke rekonese rezultadu di'ak sira ne'ebé mosu bainhira
ema simu evanjelhu nia prinsipiu sira. Tuir profeta nia liafuan ba
Israel: “O-nia naran f6 sai iha pagaun sira-nia leet tanba 6-nia bonita:
tanba ne'e perfeitu liuhusi Ha'u-nia furak, ne'ebé Ha'u tau ona iha 0,
Na'i MAROMAK dehan” Maibé sira monu tanba hakarak hanesan
ne'ebé sai maldisaun no destruisaun ba Israel—hakarak atu halo tuir
ema la-hamta'uk-Maromak sira-nia hahalok no buka sira-nia belun.

“O fiar ba 6-nia bonita rasik, no 6 halo luroon tanba 6-nia naran
boot.” Ezekiel 16:14, 15.

Igreja Protestante barak tuir Roma nia ezemplu ho ligasaun aat ho
“rai nia liurai sira”—igreja estadu nian sira, liuhusi sira-nia relasaun
ho governu mundu nian; no denominasaun seluk sira, liuhusi buka
mundu nia favor. No liafuan “Babilonia’—konfuzaun—loos atu uza ba
grupu sira ne'e, ne'ebé hotu-hotu hatete katak sira-nia doutrina mai
husi Biblia, maibé fahe ba seita barak tebes ne'ebé besik la bele sura,
ho fiar nia doutrina no teoria sira ne'ebé kontra malu tebes.

Aleinde unaun ho sala ida ho mundu, igreja sira ne'ebé haketak an
husi Roma hatudu mos karakteristika seluk husi Roma.

Livru Katoliku Romanu ida hatete katak “se Igreja Roma nian iha
tempu ruma iha sala idolatria (adora estatua ka buat seluk duké
Maromak) kona-ba santu sira, ninia oan-feto, Igreja Inglaterra nian,
iha sala hanesan, tanba nia iha igreja sanulu ne'ebé dedika ba Maria
ba igreja ida ne'ebé dedika ba Kristu’—Richard Challoner, The
Catholic Christian Instructed, Preface, pajina 21, 22.

No Dr. Hopkins, iha “A Treatise on the Millennium”, deklara: “La iha
razaun atu hanoin katak espiritu no hahalok antikristu nian iha de'it
iha ne'ebé agora ema hanaran Igreja Roma nian. Igreja Protestante
sira iha antikristu barak iha sira-nia laran, no dook hela husi reforma
tomak husi ... buat aat no hahalok aat sira”’—Samuel Hopkins, Works,
vol. 2, p. 328.

Kona-ba Igreja Presbiteriana nia haketak an husi Roma, Dr.
Guthrie hakerek: “Tinan atus tolu liu ba, ami-nia igreja, ho Biblia ida
ne'ebé nakloke iha ninia bandeira, no ho lema ida ne'e, ‘Estuda
Eskritura sira, iha ninia faixa, la'o sai husi Roma nia odamatan sira
Depois nia husu pergunta importante ida ne'e: “Sira sai moos husi
Babilonia ka?”—Thomas Guthrie, The Gospel in Ezekiel, pajina 237.

“Igreja  Inglaterra nian,” Spurgeon dehan, “hanesan ho
sakramentalizmu (fiar katak salvasaun mai liuhusi serimoénia
sakramentu de'it) han tiha ona to'o laran tomak; maibé
nonkonformista sira (igreja sira ne'ebé la tuir igreja ofisial) hanesan
mos besik aat hanesan, kuak barak ho laran-la-fiar filozofiku. Sira
ne'ebé ami hanoin di'ak liu kona-ba sira, fila sees ida-ida husi fiar nia
fundamentu sira. Ha'u fiar katak Inglaterra nia fuan rasik nakonu ho
kuak to'o laran tomak husi laran-la-fiar ida ne'ebé lori ba
kondenasaun, ne'ebé sei brani sa'e ba pulpitu no hanaran an
kristaun.”

Saida mak apostazia (husik fiar) boot nia orijen? Oinsa mak igreja
uluk husik evanjelhu nia simplisidade? Liuhusi halo tuir paganizmu
nia hahalok sira, atu halo fasil ba ema pagaun sira atu simu relijiaun
kristaun. Apostolu Paulo deklara, iha ninia tempu rasik: “mistériu
hahalok aat nian servisu hela ona” 2 Tesalonika 2:7. Durante ap6stolu
sira-nia moris, igreja kontinua moos liu kompara ho tempu tuir mai.
Maibé “iha sékulu segundu nia rohan, igreja barak liu hola forma foun
ida; simplisidade primeiru lakon, no ho neineik, bainhira dixipulu
tuan sira ba sira-nia rate, sira-nia oan sira, hamutuk ho ema foun
ne'ebé konverte, ... mosu no f6 forma foun ba kauza ne'e”’—Robert
Robinson, Ecclesiastical Researches, ch. 6, par. 17, p. 51. Atu hetan ema
konvertidu, ema hatuun fiar kristaun nia padraun ne'ebé aas, no
nu'udar rezultadu “bee-sa'e pagaun ida, ne'ebé suli tama ba igreja,
lori hamutuk ninia kostume, hahalok no idolu sira’—Gavazzi,
Lectures, pajina 278. Bainhira relijiaun kristaun hetan favor no apoiu
husi ukun-na'in mundu nian sira, ema barak tebes simu de'it ho
naran; maibé maski iha li'ur sira kristaun, ema barak “iha laran
kontinua pagaun, liu-liu adora ho subar sira-nia idolu sira’—Ibid.,
pajina 278.

Prosesu hanesan ne'e la akontese fali ka iha besik igreja hotu
ne'ebé hanaran an Protestante? Bainhira fundador sira, sira ne'ebé

iha reforma nia espiritu loos, mate, sira-nia oan sira mosu no “f6
forma foun ba kauza ne'e” Bainhira sira kaer metin ho matan-delek
ba sira-nia aman sira-nia fiar nia doutrina, no lakohi simu lia loos
ruma ne'ebé ba oin liu buat ne'ebé sira-nia aman sira haree,
reformador sira-nia oan sira sees dook husi sira-nia ezemplu kona-
ba laran-kmaan, nega an no husik mundu. Nune'e “simplisidade
primeiru lakon.” Bee-sa'e mundu nian ida, ne'ebé suli tama ba igreja,
lori “hamutuk ninia kostume, hahalok no idolu sira”

Aii, to'o iha ne'ebé hamta'uk tebes mak ema sira ne'ebé hatete an
Kristu nia tuir-na'in sira agora hadomi belun-malu ho mundu ne'ebé
“odi malu ho Maromak™ Oinsa dook tebes mak igreja popular sira iha
mundu kristaun tomak sees ona husi Biblia nia padraun kona-ba
laran-kmaan, nega an, simplisidade no hamta'uk Maromak! Joao
Wesley, bainhira ko'alia kona-ba oinsa uza osan ho loos, dehan: “Keta
soe arbiru parte ruma husi talentu ida ne'ebé folin boot hanesan ne'e,
s6 atu halo matan nia hakarak kontente, ho ropa ne'ebé barak liu ka
karun liu, ka ho hafurak sira ne'ebé la presiza. Keta soe arbiru parte
ida atu hafurak imi-nia uma ho maneira kuriozu; ho mobilia ne'ebé
barak liu ka karun liu; ho pintura karun sira, pintura no osan-mean
nia kor.... Keta gasta buat ida atu halo moris nia foti an kontente, atu
hetan ema-nia admirasaun ka hahi'i.... ‘Durante ¢ halo di'ak ba 6-nia
an rasik, ema sei ko'alia di'ak kona-ba 6. Durante ¢ ‘hatais ropa kor
uvas no hena linhu), no han ‘ho luxu loron-loron’, la iha davida ema
barak sei hahi'i 6-nia gostu ne'ebé elegante, 6-nia laran-luak no simu
ema di'ak. Maibé keta sosa sira-nia hahi'i ho folin karun hanesan ne'e.
Di'ak liu 6 kontente ho onra ne'ebé mai husi Maromak’—Wesley,
Works, Sermon 50, “The Use of Money.” Maibé¢ iha igreja barak iha ita-
nia tempu, ema la tau matan ba hanorin hanesan ne'e.

Hatete an iha relijiaun sai ona buat popular ida iha mundu. Ukun-
na'in sira, politiku sira, advogadu sira, doutor sira, komersiante sira,
tama ba igreja nu'udar dalan atu hetan sosiedade nia respeitu no

konfiansa, no atu hasa'e sira-nia interese mundu nian rasik. Nune'e
sira buka atu taka sira-nia negésiu hotu ne'ebé la loos ho sira-nia
hatete an kristaun. Grupu relijiozu oioin, ne'ebé sai forte liuhusi ema
mundu nian sira ne'ebé simu batizmu nia riku-soin no influénsia,
buka liu tan atu sai popular no hetan apoiu. Ema harii igreja furak
sira, ne'ebé hafurak ho maneira luxu liu, iha dalan boot sira ne'ebé
popular. Ema adoradér sira hatais ropa karun no tuir moda. Sira selu
salariu aas ba pastor ida ne'ebé iha talentu atu halo ema kontente no
dada ema. Ninia prega sira labele kona sala popular sira, maibé tenke
mamar no halo kontente tilun ne'ebé tuir moda. Nune'e sala-na'in
sira ne'ebé tuir moda tama iha igreja nia rejistu, no sala sira ne'ebé
tuir moda subar iha hamta'uk Maromak falsu nia okos.

Bainhira ko'alia kona-ba ema sira ne'ebé hatete an kristaun nia
atitude ohin loron ba mundu, jornal mundu nian prinsipal ida dehan:
“Ho neineik, igreja hakruuk ona ba tempu nia espiritu, no adapta
ninia adorasaun nia forma sira ba presiza modernu sira” “Loos duni,
buat hotu ne'ebé ajuda atu halo relijiaun sai dada ema, igreja agora
uza nu'udar ninia instrumentu” No ema ida ne'ebé hakerek iha
Independent Nova York nian ko'alia hanesan ne'e kona-ba Metodizmu
(Metodista sira-nia igreja) agora: “Lifa ne'ebé haketak ema hamta'uk
Maromak no ema la iha relijiaun lakon ba hanesan meia-nakukun ida,
no ema ho laran-manas iha sorin rua servisu makaas atu halakon
diferensa hotu entre sira-nia maneira atu hahalok no halo an
kontente” “Relijiaun nia sai popular halo aumenta tebes ema sira
ne'ebé hakarak hetan ninia benefisiu maibé la hasoru loloos ninia
knaar sira”

Howard Crosby dehan: “Ida ne'e buat ida ne'ebé halo ita laran-
susar tebes, katak ita haree Kristu nia igreja kumpre uitoan de'it ninia
Na'i nia planu sira. Hanesan Judeu sira uluk husik relasaun belun ho
nasaun sira ne'ebé adora idolu, na'ok sira-nia fuan husi Maromak, ...
nune'e mos Jesus nia igreja agora, liuhusi ninia parseria falsu sira ho

mundu ne'ebé la fiar, husik hela Maromak nia métodu sira ba ninia
moris loos, no entrega an ba hahalok sira ne'ebé halo aat, maski dala
barak hanesan di'ak, husi sosiedade ida ne'ebé la iha Kristu, uza
argumentu no to'o konkluzaun sira ne'ebé estranjeiru ba Maromak
nia revelasaun, no kontra direta ba kresimentu hotu iha grasa’—The
Healthy Christian: An Appeal to the Church, pajina 141, 142.

Iha bee-sa'e ida ne'e husi moris tuir mundu no buka halo an
kontente, nega an no sakrifika an ba Kristu besik lakon hotu. “Mane
no feto balu ne'ebé agora ativu iha ita-nia igreja sira, bainhira sira sei
labarik, simu edukasaun atu halo sakrifisiu hodi bele f6 ka halo buat
ruma ba Kristu” Maibé “se agora presiza osan, ... la bele bolu ema ida
atu f6. Lae! halo feira ida, teatru ki'ik, julgamentu bosok nian, jantar
ho ropa tempu uluk nian, ka buat ruma atu han—buat naran de'it atu
halo ema kontente”

Governador Washburn husi Wisconsin, iha ninia mensajen anual, 9
Janeiru 1873, deklara: “Hanesan presiza lei ida atu hakotu eskola sira
ne'ebé halo ema sai jogador (ema joga osan). Sira iha fatin hotu. Igreja
mos (la hatene, la iha davida) dala ruma ita hetan halo diabu nia
servisu. Konsertu ho prémiu, negdsiu ho prémiu no rifa sira, dala
ruma atu ajuda objetivu relijiozu ka karidade nian, maibé dala barak
ba objetivu ne'ebé la di'ak hanesan ne'e, lotaria sira, pakote ho
prémiu, no seluk tan, hotu-hotu mak maneira atu hetan osan la fo
folin ruma troka. La iha buat ida ne'ebé halo aat moral ka halanu liu,
liu-liu ba joven sira, duké hetan osan ka propriedade la servisu.
Bainhira ema ne'ebé iha respeitu tama iha negdsiu sorte nian sira
ne'e, no hakmatek sira-nia konsiénsia ho hanoin katak osan ne'e sei
ba objetivu di'ak ida, la'6s buat estranyu katak estadu nia joven sira
dala barak monu ba hahalok sira ne'ebé joga sorte nia emosaun besik
sertu atu hamosu.”

Espiritu atu halo tuir mundu tama ba igreja sira iha mundu
kristaun tomak. Robert Atkins, iha prega ida iha Londres, hatudu

imajen nakukun ida kona-ba tun espiritual ne'ebé ukun iha Inglaterra:
“Ema loos duni sira menus ona husi rai, no la iha ema ida tau ida ne'e
iha fuan. Ema sira ne'ebé hatete an iha relijiaun ohin loron, iha igreja
hotu, mak hadomi mundu, halo tuir mundu, hadomi moris kmaan, no
buka atu hetan respeitu. Maromak bolu sira atu terus hamutuk ho
Kristu, maibé sira halai sees husi hatudu-moe mesak. ... Apostazia,
apostazia, apostazia, hakerek iha igreja hotu nia oin rasik; no se sira
hatene, no se sira sente, karik sei iha esperansa; maibé, aii! sira
hakilar, ‘Ami riku, no ami-nia sasan aumenta, no ami la presiza buat
ida.”—Second Advent Library, tract No. 39.

Sala boot ne'ebé Biblia akuza ba Babilonia mak nia “halo nasaun
hotu hemu tua husi ninia hahalok luroon nia hirus” Kopu ida ne'e
ne'ebé halanu, ne'ebé nia f6 ba mundu, reprezenta doutrina falsu sira
ne'ebé nia simu ona nu'udar rezultadu husi ninia ligasaun ne'ebé
kontra lei ho ema boot sira iha mundu. Belun-malu ho mundu halo
aat ninia fiar, no nia rasik fali f6 influénsia aat ba mundu liuhusi
hanorin doutrina sira ne'ebé kontra Eskritura Santa nia liafuan klaru
liu sira.

Roma subar Biblia husi povu no obriga ema hotu atu simu ninia
hanorin troka Biblia. Reforma nia servisu mak atu f6 fali Maromak nia
liafuan ba ema; maibé 1a'6s loos tebes ka katak iha igreja sira iha ita-
nia tempu, ema hanorin ema atu tau sira-nia fiar iha sira-nia doutrina
fiar no sira-nia igreja nia hanorin duké iha Eskritura? Charles
Beecher, bainhira ko'alia kona-ba igreja Protestante sira, dehan: “Sira
halai sees husi liafuan aat ruma kontra doutrina fiar sira ho
sensibilidade hanesan ho ne'ebé aman santu sira-ne'eba sei halai sees
husi liafuan aat ruma kontra devosaun ba santu no martir sira ne'ebé
sa'e hela, ne'ebé sira hakiak.... Denominasaun evanjéliku Protestante
sira kesi ona malu nia liman, no sira-nia liman rasik, to'o, entre sira
hotu, ema ida labele sai pregadoér iha fatin ida, se nia la simu livru
ruma aleinde Biblia.... La iha buat ida imajinasaun de'it iha liafuan

401



katak doutrina fiar nia kbiit agora hahat atu bandu Biblia loloos
hanesan Roma halo, maski ho maneira ne'ebé subar liu"—Sermon on
“The Bible a Sufficient Creed,” delivered at Fort Wayne, Indiana, Feb.
22,1846.

Bainhira mestre fiel sira esplika Maromak nia liafuan, mosu ema
matenek sira, pastor sira ne'ebé hatete an komprende Eskritura,
ne'ebé akuza doutrina loos nu'udar erezia, no nune'e halo ema sira
ne'ebé buka lia loos fila sees. Se mundu la lanu ho Babil6nia nia tua
ho maneira ne'ebé la iha esperansa, ema barak tebes sei hetan
konviksaun no konverte liuhusi Maromak nia liafuan nia lia loos sira
ne'ebé klaru no kroat. Maibé fiar relijiozu hanesan konfuzu no kontra
malu tebes, to'o povu la hatene saida mak sira tenke fiar nu'udar lia
loos. Mundu nia sala atu la arrepende, hela iha igreja nia odamatan.

Anju segundu nia mensajen iha Apokalipse 14, ema haklaken
dahuluk iha tempu-manas tinan 1844, no iha tempu ne'ebd nia
aplikasaun direta liu ba igreja sira iha Estadu Unidu, iha ne'ebé ema
haklaken julgamentu nia avizu luan liu no rejeita barak liu, no iha
ne'ebé igreja sira tun lalais liu. Maibé anju segundu nia mensajen la
to'o ninia kumprimentu kompletu iha 1844. Tha tempu ne'eba igreja
sira hetan monu moral ida, tanba sira lakohi simu mensajen Adventu
nia naroman; maibé monu ne'e seidauk kompletu. Bainhira sira
kontinua rejeita lia loos espesial sira ba tempu ida ne'e, sira monu ba
kraik liu tan. Maski nune'e, ita seidauk bele dehan katak “Babilonia
monu ona, . . . tanba nia halo nasaun hotu hemu tua husi ninia
hahalok luroon nia hirus”. Nia seidauk halo nasaun hotu halo ida ne'e.
Espiritu atu halo tuir mundu no la iha interese ba lia loos sira ne'ebé
koko ema iha ita-nia tempu, iha no aumenta hela iha igreja sira ho
fiar Protestante iha rai hotu iha mundu kristaun; no igreja sira ne'e
tama iha anju segundu nia kondenasaun solene no hamta'uk. Maibé
apostazia nia servisu seidauk to'o ninia pontu aas liu.

Biblia deklara katak molok Na'i nia mai, Satanas sei servisu “ho
kbiit hotu, no sindl no milagre bosok sira, no ho lohi hotu husi
hahalok la loos”; no sira ne'ebé “la simu lia loos nia domin, atu sira
bele hetan salvasaun” Maromak sei husik sira atu simu “ilusaun
makaas, atu sira fiar bosok” 2 Tesalonika 2:9-11. To'o situasaun ida
ne'e to'o, no igreja nia unaun ho mundu kumpre tomak iha mundu
kristaun tomak, mak Babilonia nia monu sei kompletu. Mudansa ne'e
la'o ba oin ho neineik, no Apokalipse 14:8 nia kumprimentu kompletu
sei iha futuru.

Maski iha nakukun espiritual no dook husi Maromak iha igreja sira
ne'ebé harii Babilonia, parte boot husi Kristu nia tuir-na‘in loos sira
sei iha hela iha igreja sira-ne'e. Iha ema barak husi sira ne'ebé nunka
haree lia loos espesial sira ba tempu ida ne'e. La'6s ema uitoan mak la
kontente ho sira-nia situasaun agora no hakarak tebes naroman
ne'ebé klaru liu. Sira buka arbiru Kristu nia imajen iha igreja sira
ne'ebé sira iha ligasaun ba. Bainhira grupu sira ne'e sees dook liu tan
husi lia loos, no halo aliansa besik liu tan ho mundu, diferensa entre
grupu rua ne'e sei luan liu tan, no ikus mai sei lori ba haketak malu.
Tempu sei to'o bainhira sira ne'ebé hadomi Maromak liu buat hotu
labele kontinua iha ligasaun ho sira ne'ebé “hadomi buat ne'ebé halo
sira gosta liu duké hadomi Maromak”; “iha forma ida husi hamta'uk
Maromak, maibé nega ninia kbiit".

Apokalipse 18 hatudu ba tempu ne'ebé, nu'udar rezultadu husi
rejeita avizu tolu iha Apokalipse 14:6-12, igreja sei to'o tomak
situasaun ne'ebé anju segundu f6 sai ona, no Maromak sei bolu Ninia
povu ne'ebé sei iha Babilonia atu haketak an husi ninia komufiaun.
Mensajen ida ne'e mak ikus liu ne'ebé ema sei f6 ba mundu; no nia sei
kumpre ninia servisu. Bainhira sira ne'ebé “la fiar lia loos, maibé
kontente ho hahalok la loos” (2 Tesalonika 2:12), Maromak husik sira
atu simu bosok makaas no atu fiar bosok ida, entaun lia loos nia
naroman sei nabilan ba sira hotu ne'ebé loke sira-nia fuan atu simu,

no Na'i nia oan hotu ne'ebé sei iha Babildnia sei rona no halo tuir bolu
ne'e: “Sai mai husi nia, Ha'u-nia povu” (Apokalipse 18:4).

